
ANNOTATSIYA
Mazkur maqolada 1920 — 1930-yillarda Farg’ona vodiysida turizm rivojlanishining birinchi
bosqichi, eksperiment va rejalashtirilgan turizm shaklining vujudga kelishi va uning siyosiy
ahamiyati haqida so‘z boradi. Sobiq ittifoq yillarida turizmning holati va uni yanada rivojlantirish
uchun amalga oshirilgan chora-tadbirlar, huquqiy asoslarining yaratilishi, yangidan tashkil etilgan
sayohat maskanlari haqida ma’lumotlar berilgan. Shuningdek, mazkur masala adabiyotlar, arxiv
materiallari asosida tahlil qilingan va ilmiy xulosalar bildirilgan.
Kalit so‘zlar: turizm, rejali turizm, proletar turizm, qishloq xo‘jalik turizmi, rekrasion
turizm, sanoat turizmi.

®epysa Kaomosa,

@epranckuil rocyapCTBEHHbIM YHUBEPCUTET
Kadenpa Mcropust Y3bekucrana
IIpenoaaBaTeib

HEKOTOPBIE COOBPAXKEHUS 110 ®OPMHUPOBAHUIO TYPU3MA B
®EPI'AHCKOW JJOJIMHE (na npumepe 1920 — 1936 rr.)

AHHOTANUA
B naHHOI1 cTaTbe rOBOPUTCS O NMEPBOM ATale pa3BUTHUs Typusma B PepraHckoil JOJIMHE B
1920 — 1930-e roxpl, BO3ZHMKHOBEHHM OHKCIEPUMEHTAJIBHOIO M IUIAHOBOIO TypHU3Ma U €ro

MOJUTHYECKOM 3HadeHuu. llpuBogutcs mHpopManus O COCTOSHUM Typu3Ma B ToJbl OBIBLIETO
CO03a U MEpax, NPUHATHIX AJIS €ro JaJbHEHIIEr0 Pa3BUTHUSA, O CO3AAHMsI IPABOBOM OCHOBBI, BHOBb
CO3/IaBaeMbIX TYPUCTHUECKUX HampaBiieHHH. Takke naHHBIA BOMpoc OB MpOaHAIM3UPOBAH Ha
OCHOBE JIUTEPATypbl, APXUBHBIX MAaTEPUAJIOB U MIPEACTABICHbI HAYUYHBIE BBIBOIbI

KiroueBble cjioBa: TypusM, IUIAHOBBIM TYpHU3M, HIpPOJETAPCKUN TYypH3M, arpoTypusM,
PEeKpeaiMOHHBIA TYpHU3M, TPOMBIIIICHHbIH TypU3M.

SOME CONSIDERATIONS FOR THE FORMATION OF TOURISM IN THE
FERGHANA VALLEY (using the example of 1920-1936)

ABSTRACT
This article talks about the first stage of the development of tourism in the Fergana Valley in
the 1920s and 1930s, the emergence of experimental and planned tourism and its political
significance. Information about the state of tourism in the years of the former union and the
measures taken for its further development, the creation of legal foundations, newly established
travel destinations. Also, this issue was analyzed on the basis of literature, archival materials and
scientific conclusions were presented.
Index Terms: tourism, planned tourism, proletarian tourism, agricultural tourism,
recreational tourism, industrial tourism.

1. Dolzarbligi:

Jahon iqtisodiyotining eng asosiy tarmogqlaridan biri bo‘lgan turizm, sobiq Ittifoq yillarida
xalqni tarbiyalash vositasi sifatidagina qaralgan. Ittifogning barcha hududlarida mazkur soha
taraqqiyoti uchun keng yo‘l ochilgan. XX asrning 20-yillardan boshlab mamlakatda nafaqat ichki
turizm balki, tashqi turizm ham rivojlana boshlagan. Shuni ta’kidlash kerakki, “mamlakat haqidagi
yolg’onlar” yanglish fikrlarga barham berishdan iborat edi. Sohaning aholi ijtimoiy-igtisodiy
hayotiga va turmush tarziga ta’siri yugqoriligini inobatga olib, targ’ibot ishlariga ham alohida
ahamiyat qaratilgan. Jumladan, 1920-yildan “Komsomolskaya pravda” gazetasi sahifalarida turizm
sohasi yoritila boshlangan bo‘lsa, 1921-yildan turizmning muammo va istigbollari masalasida
doimiy konferensiyalar tashkil etish yo‘lga qo‘yilgan.

2. O‘rganish usullari va o‘rganilganlik darajasi:

Ushbu sohaning huquqiy asoslari haqida so‘z yuritsak. Xususan, 1927-yil 23- sentyabrda
SSSR Xalq komissariyati tomonidan ‘“Bolalar va o‘smirlar o‘rtasida ekskursiya ishlarini
kuchaytirish to‘g’risida”gi qarorning qabul qilinishi katta ahamiyat kasb etdi. Institusional jihatdan
shakllanish jarayonlari 1929-yilda Butun ittifoq “Inturist” tashkilotiga asos solinishi bilan
mustahkamlandi. Shuningdek, turizm infratuzilmasini yaxshilash maqsadida yangi xizmat turlarini
joriy qilindi [1: 2-b].

Sobiq Ittifoqning dastlabki yillarida turizm bugungi kundagi xususiyatlaridan biroz farq
qilgan. Masalan, turizm o‘z navbatida mahalliy (ichki) va ittifoq ahamiyatiga ega (tashqi) turlarga
ajratilgan. Tashqi turizm butun jahon mamlakatlari bo‘ylab erkin harakatlanishi tushunilmagan,
aksincha faqat sosialistik mamlakatlar uchungina sayohatlar tashkil qilingan. Barcha turistik
marshrutlar Butunittifoq Proletar turizm va ekskursiya byurosi tomonidan belgilangan hamda
ro‘yxatga olingan. Bugungi kunda 24 soatdan kam bo‘lmagan 70 km radiusdan uzoq masofaga
amalga oshirilgan sayohatga turistik harakat sifatida qaralsa, XX asrning 20-yillarida 8-40 kungacha
bo‘lgan sayohatlar turistik harakat sifatida baholangan. Turizm sohasining rivojlanishining birinchi
bosqichida Farg’ona turistik mintaqasida industrial turizm, qishloq turizmi hamda o‘lkashunoslik
turizmi yo‘nalishlarda rivojlantirishga harakat qilindi.

3.Tahlil va natijalar:

Industrial turizm tarixiy ahamiyatga ega faoliyati to‘xtagan sanoat korxonalarga sayohatlar
uyushtirish nazarda tutilsa, sovetlar davrida industrial turizm tajriba almashish, ishning ilg’or
uslublarini o°zlashtirish maqgsadida namunali zavod va fabrika hududlariga sayohatlar uyushtirilgan.
Qishloq turizmi doirasida ittifoqdagi yirik chorvachilik, sutchilik, paxta, sholi yetishtirishga
ixtisoslashgan Farg’ona viloyatining Xo‘jaobod, Kosonsoy, Norin, Yangiqo‘rg’on, Marxamat,
Oltiariq rayonlaridagi kolxoz va sovxozlar [2: 24-b] bo‘ylab sayohatlar tashkil etilgan. Mazkur
sayohatlar davomida Sovet Ittifoqi qahramonlari hayoti bilan bog’liq hududlar, monumental

yodgorliklarni ziyorat qilish uchun Farg’ona, Buvayda, Shohimardon, Vodil, Qo‘qondagi shahar va
qishloqglariga tashrif buyurishgan. Turizmning ushbu birinchi bosqichida Farg’ona vodiysidan
Yevropaning sotsiolistik davlatlariga asosan xotin-qizlar sayohatlari muntazam uyushtirilgan [2: 25-
b]. Bu orqali mahalliy xalglarning milliy mental xususiyatlariga imkon qadar tezroq barham berish
ko‘zlangan edi[2: 26-b].

1930-yilda Toshkent shahrida turizm bo‘yicha xalqaro konferensiya tashkil etildi hamda ilk
marotaba Farg’ona vodiysida Sovet xokimyatini o‘rnatilishi tematik [3: 41-b] marshruti sayyohlar
e’tiboriga havola etildi. Butunittifoq Proletar turizmi tashkiloti mintaqaviy ahamiyatga ega bo‘lgan
Farg’ona viloyati bo‘limi 1931-yilda tashkil etilgan. Unda asta-sekinlik bilan tog’ turizmi va
sog’lomlashtirish turizimining rivojlantirishga alohida e’tibor berildi. Bu bevosita Farg’ona viloyati
geografik qulay mintaqada joylashganligi tufayli ham aynan ushbu turizm turlarining
rivojlantirishga ahamiyat qaratilgan[4: 14-b]. Proletar turizm sobiq Ittifoq yillarida sotsializm
yutuqglari bilan sayyohlarni tanishtiruvchi va siyosiy-madaniy saviyasini oshiruvchi omil sifatida
qaralgan. Undan tashqari, jamoaviy kuch vazifasini ham bajargan [2: 3-b]. Turistik harakatlar
mamlakat bo‘ylab sosializm qurish jarayonlari bilan tanishtirish maqsadida tashkil etilgan.
Kapitalistik davlatlarga sayohatlar tashkil etilmagan. Buning asosiy sababi sovet xalqini ongini
sotsiolistik g’oyalariga zid “demokratik” g’oyalardan asrash bo‘lgan [2: 4-b].

Turizm madaniy inqilob quroli vazifasini ham bajargan. Bu bilan xalgning “madaniy”
saviyasini ko‘tarishga harakat qilgan. Jumladan, asosiy paxtachilik va sanoat mintaqasi hisoblangan
Farg’ona vodiysining sanoat korxonalari bilan sayyohlarni tanishtirish xalqlarni madaniy jihatdan
tez o‘sishiga, yangi bilim va tajribalar bilan xalqni qurollantirishga xizmat qilgan. Bundan tashqari,
vodiyning rekriasion imkoniyatlarini hisobga olgan holda sog’lomlashtirish turizm turlarini yo‘lga
qo‘yish orqali mehnatkash xalq ommasini dam olishlarini to’g’ri tashkil etishga xarakat qilgan [2:
5-b]. Sovet ittifoqida proletar turizmning mohiyati shundan iboratki, bu davrda aholining qashshoq
hududlarga ham sayohatlar uyushtirish orqali sayyohlarda shukronalik hissini shakllantirishga
harakat gilingan bo‘lsa, tog’ turizmining yo‘lga qo‘yilishi 0‘z navbatida, sayyohlarning jismoniy
barkamolligini oshirishga xizmat qilgan. Turizmga ushbu davrda aholining boy qatlamiga barham
berish vositasi sifatida ham qaralgan [2: 6-b]. Turizmning magsadi faqat diqqatga sazovor joylarni
tomosha qilish emas, aksincha mamlakatda sotsializm qurishga yordam berish, tub joy xalq
vakillarini sanoat qurilishi borasidagi imkoniyatlari va turmush tarzi bilan yaqindan tanishtirishdan
iborat bo‘lgan [2: 7-b].

Farg’ona vodiysi turizmni rivojlantirish uchun birmuncha xavfli hudud sifatida qaralgan
bo‘lsa-da, sayyohlarning asosan temiryo‘l orqali harakatlanishi xavfsiz hisoblangan. Farg’ona
vodiysi o‘zbek va qirg’iz xalqglarining urf-odat va an’analari bilan yaqindan tanishtirish uchun eng
qulay mintaga hisoblangan [2: 9-b]. Turizm infratuzilmasini yaxshilash maqgsadida musodara
qilingan boylar hovlilaridan mehmonxona sifatida foydalanilgan [2: 10-b]. Farg’ona turistik
mintaqasi bo‘ylab 7 kunlik, 1 oylik sayohat marshrutlari [2: 11-b] Toshkent — Farg’ona, Farg’ona —
Issigko‘l, Pomir — Oloy, Samarqand — Xo‘jand — Sarichelak — Talas yo‘nalishlari bo‘ylab sayohat
marshrutlari yo‘lga qo‘yilgan [2: 12-b]. Sayyohlarga Farg’ona shahrida paxta tozalash zavodlari,
Marg’ilon shahrida ipak sanoati korxonalari namoyish qilingan [2: 13 - b]. Bundan tashqari,
Toshkent — Andijon temir yo‘li bo‘ylab Andijon — Bozorqo‘rg’on — Arslonbob — Asaka — Jalolobod
— Quva yo‘nalishlari bo‘ylab sentabr — oktabr oylarida paxta dalalariga “zarbdor bir oylik”
sayohatlar tashkil etilgan. Marshrut davomida 20 ta paxta tozalash zavodlari faoliyati bilan ham
tanishtirilgan [2: 14-b]. Namangan hududini Toshkent bilan bog’lab turuvchi asosiy yo‘l Qamchiq
dovoni bir muncha havfli hamda yo‘l infratuzilmasi yo‘lga qo‘yilmaganligi tufayli otda sayohat
qilish magsadida Poshsho-ota — Xo‘ja-ota — Sarichelak sayohat marshruti hamda piyoda Qora
Polvon — Buloq boshi — Iskovot — Zarkent — Nanay yo‘nalishi bo‘yicha sayohat marshrutlari tashkil
etilgan. Tog’ konlari ishchilari xayoti bilan yaqindan tanishtirish maqgsadida Oltinmozor — Farg’ona
marshruti ishlab chiqilgan. Farg’ona vodiysi bo‘ylab sayoxat marshrutlarini xaritalashtirish ishlari
1931-yilda yakunlangan [2: 15-b].

Ushbu bosqichda turizm sohasini rivojlantirish maqgsadida 166 ta tezkor yoki rejalashtirilgan
yo‘nalish ishlab chiqgilgan hamda Sovet Ittifoqi turizmni rivojlantirish orqali mamlakatdagi

bunyodkorlik hamda madaniy “taraqqiyoti” bilan keng ishchi ommasini tanishtirish, harbiy-amaliy
ko‘nikmalarini shakllantirishga alohida ahamiyat qaratgan. Bu davrda harbiy ulug’vor joylarga
sayohatlar tashkil etish an’anaga aylangan [5: 13-b]. Shuning uchun ham ushbu bosqich tarixda
tajriba orttirish hamda rejalashtirilgan turizmi davri sifatida baholangan. Biroq, Farg’ona vodiysida
turizmni rivojlanishiga salbiy ta’sir ko‘rsatuvchi omillar ham bo‘lib, reklama afishalarining, bosma
nashrlarning kamligi, tashkiliy va texnik imkoniyatlarning yetishmasligi soha taraqqiyotiga ta’sir
ko‘rsatga [2: 27-b]. Sovet ittifoqida turizm kommunistik mafkurani targ’ib qilish vositasi sifatida
rivojlantirildi. Buning uchun sovet bayramlaridan keng foydalangan holda sovet mamlakati hayotini
mafkuraviy komponentlarini sayyohlarga namoyish qilishga harakat qilindi [6: 14-b]. 1933-yildan
“Inturist” sayyohlarga safar vaqtida yangicha turmush tarzi [6: 53-b] hamda sovet xalqini siyosiy
madaniy sohalardagi yutuqlari turistlarga namoyish qilindi [6: 54-b]. Shuningdek, turizm sohasini
rivojlantirish kommunistik partiyaning asosiy muammolaridan biri bo‘lib qoldi [7: 1-b].
4.Xulosalar:

Tadqiq etilayotgan davrda turizm dasturlari g’arb mamlakatlarining mazkur sohadagi
dasturlardan farq qilgan. G‘arb davlatlarida turizm hayotning moddiy farovonlik timsoliga aylangan
bo‘lsa, bu yerda “adolatli kelajak” imidji doirasida sayohat dasturlari ishlab chiqildi. Sayohat
dasturlarida sovet fuqarolarining kundalik hayotini namoyish etish, ishlab chiqarish korxonalari,
ta’lim muasasalari, fan va texnika, madaniyat, san’at, qishloq xo‘jaligidagi ijtimoiy muammolarning
“tezkorlik” bilan hal etilganligini chet ellik sayyohlarga ko‘rsatish turizmning asosiy vazifalari qilib
qo‘yildi. Bundan ko‘zlangan magsad sovet davlatining kelajagi “porloq” ekanligini namoyish qilish
bo‘lgan. Umuman olganda, turizm Farg’ona vodiysi aholisining kundalik hayotiga sezilarli darajada
ta’sir ko‘rsatib, mazkur hududlar infratuzilmasi rivojiga xizmat qilgan. Sohada olib borilgan amaliy
ishlar natijasi o‘laroq bir qancha ish o‘rinlari va xizmat ko‘rsatish shaxobchalari ham tashkil
qilingan.

